
				এই পাতাটির মুদ্রণ সংশোধন করা প্রয়োজন। 
So যাত্রাবদল
সোজা পিসিমার বাড়ী চলে আসবো-ওরা কিছুতেই ছাড়ে না। টিকিটবাবু বল্লেন-আসুন আসুন অতটা মাংস খাবে কে ? সব গুরম গরম পাবেন—আমার বলে দেওয়া আছে--রাত বারোটার পরে তবে ময়দায় জল দেবে। গিয়েই গরম গরম, • চলুন १*छे. · ·
অতি কষ্টে ওদের হাত এড়িয়ে পিসিমাব বাড়ী ফিরলুম। কিন্তু সকালে উঠেই খোকাকে দেখবার ইচ্ছে হোল। সাড়ে সাতটার ট্রেণে নৈহাটী গিয়ে ছোটবাবুর বাসায় হাজির ৷ খোকা নাকি অনেকক্ষণ উঠেচে । ভোরবেলা থেকে মাসের কাছে যাবার জন্যে কঁদেছিল, বাসার মেয়েরা অনেক কৌশলে থামিযে বেখেচেন ।
ভদ্রলোকটিও এলেন। তিনি টিকিটবাবুর বাসায় রাত্রে শুয়েছিলেন-দেখে সনে হোল রাতে বেশ ঘুমিয়েচেন। খোকা এখন আবী কাদচে না । বাসাব মেয়েরা কমলালেবু দিয়েচে হাতে ; তাই খেতে খেতে ঝিয়ের কোলে বাইরে এল । ঝি বল্পে কাল ছোটবাবুর বেী নিজের কোলের কাছে ওকে নিয়ে শুয়েছিলেন । জেগে উঠলেই মুখে মাই দিয়েচেন, রাতে ঘুমের ঘোরে ও ভেবেচে ওর মা । কিন্তু ভোরে উঠেই সে কি কান্নাটা ! কেবল বলে “মা যাবো” “মা যাবো’-অহা বাছা আমার, মাণিক আমার • • •
একটু পরে আমি ভদ্রলোককে ট্রেণে তুলে দিতে গেলুম, খোকাকে কোলে নিয়ে। তিনি এই ট্রেণে মুর্শিদাবাদে শ্বশুর বাড়ী ফিরে যাবেন। আমায় বল্লেনকি ক’রে সেখানে ঢুকবো মশাই, ভেবে আমার হাত পা আসচে। না। তবে যেতেই হবে, খোকাকে ওর দিদিমার কাছে দিয়ে আসবে।-নইলে কে দেখবে। আর ওকে ?
তারপর পাগলের মত হাসি হেসে বল্লেন-যাত্ৰাটা বদলে আসি মশাই ? কি বলেন ?• • • হা-হা-
আমি বল্লুম-টিকিটবাবু কাল আপনাকে কিছু ফেরত দিয়েচেন ?

